
 
 

ulloq 30.09. 2025 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matumuuna 
saqqummiuppara. 
 
Naalakkersuisunut apeqqut:  
 

1. Naalakkersuisut arnat piumassuserinngisaminnik spiralilersinneqarsimasut taakkununngalu 

uiusut ilaqutaasunullu oqaloqateqarnissamik, ikiorneqarnissaannik periarfissamik 

ammaaniarpat? 

2. Naalakkersuisut ikiorneqarnissamik pisariaqartitsisunut ammaaniarunik danskit naalakkersuisui 

suleqatiginiarpaat ? 

(Inatsisartunut ilaasortaq, Mimi Karlsen Inuit Ataqatigiit) 
 
Tunngavilersuut: 
Septemberip 24-iani 2025 spiralilersimasunut utoqqatsertoqarpoq. Pisoq ilaqutariippassuarnut sakkortuvoq. 
Ukiorpassuarni ilungersorsimaneq, timikkut anniarsimaneq aammalu kinguaassiorsinnaannginneq 
ilaqutariippassuarnik anniartitsisimavoq. 
Arnat utoqqatserfigineqarmata uiusut meerartaarsinnaanngitsut utoqqatserfigineqanngillat. Aamma taakku 
ukiorpassuarni anniaateqarlutik inooqataapput. Amerlasuut ataatanngunngitsoornerminnik anniaatitik 
anissinnaasimanngilaat. Taakkunanilu anniaat oqaluuserineqarsinnaanngormat oqaloqateqarnissamik 
mamisarneqarnissamillu pisariaqartitsisut amerlapput. 
 
Allarpassuartigut ilaqutaasut kalluarneqarsimapput. Ajornartorsiuterpassuit ilaqutariinni pilersimasinnaasut 
arlalitsigut arnat spiralilersimaneranit aallaaveqartut massakkut qaffakaapput, tamammallu ilaqutariit arlallit 
oqaloqateqarnissaminnik, ikorneqarnissamik pisariaqartitsissapput. 
 
Danskit naalakkersuisui utoqqatsertut aamma pisussaapput utoqqatserfimmi ikiorneqarnissaannik, 
oqaloqatigineqartarnissaannik, ikiorneqarnissaannillu isumaginnittussat. Taakku pisussaaffeqarput 
ikiuinissamut aamma aningaasaliissallutik. Akisussaaffik kisitta pisussaaffiginnginnatsigu naalakkersuisutta 
danskit naalakkersuisui suleqataatittariaqarpaat. 
 
Kissaatigaara apeqqutit ullut qulit qaangiutsinnagit akineqarnissaat. 
 

 

 

 

 

 

 


